
Ágrip 

Þrátt fyrir að kjötmatsmenn gangist undir námskeið og fræðslur og séu undir eftirliti 

Matvælastofnunar er kjötmat huglægt og því er alltaf möguleiki á skekkjum af mannlegum 

völdum. Búið er að koma af stað ýmiskonar tæknilegum þáttum sem koma eiga í veg fyrir 

huglægt mat kjötmatsmanna. Kjötframleiðsla hefur aukist til muna með innflutningi á erlendum 

holdagripum hérlendis og mikilvægt er að sambærilegir gripir séu flokkaðir á sem nákvæmastan 

hátt. Mismunandi stofnar hafa áhrif á gerð og fitu en meiri dreifni er á flokkun gerðar innan 

stofna en fitu. Fallþungi og vaxtarhraði eru áhrifaþættir sem hafa markvisst meiri áhrif á gerð 

og fitu í samanburði við vaxtarharða og aldur. Markmið verkefnisins er að skoða hvernig íslensk 

ungnaut flokkast í gerð og fitu samkvæmt EUROP-mati og að athuga hvaða áhrifaþættir hafa 

áhrif á flokkun þeirra. Aðeins eru notuð ungnaut frá árinu 2018 fram í nóvember 2023 og þeim 

er skipt í þrjá stofna. Stofn 1 eru alíslensk ungnaut, stofn 2 eru holdablendingar af Angus, 

Limousine og Galloway kynjum og stofn 3 eru blendingar af íslenskum og holdablendings 

gripum. 

 

 

 

Lykilorð: Natugriparækt, EUROP, kjötmat, gerð, fita, holdakyn, ungnaut 

1. Inngangur 

Íslenski kúastofninn kom upprunalega til landsins við landnám og er hann talinn sérstakur þar 

sem hann hefur ekki blandast öðrum kynjum síðan (Sigurður Sigurðarson, 2014). Ólíklegt er 

að innflutningur hafi átt sér stað fyrr á öldum þar sem kynbætur hófust ekki fyrr en á á 18. öld. 

Stofninn var því einangraður í langan tíma (Egill Gautason o.fl., 2021). Á 15. öld voru uxar og 

ungnaut talin verðmætari en mjólkurkýr og þar af leiðandi kjötframleiðsla mikilvægari. Þegar 

leið á 18. öld snérist það við og nautgriparækt til kjötframleiðslu var varla stunduð. Þegar 

kynbótastarf hófst árið 1902 var ekki tekið tillit til kjötframleiðslu og ekki var unnið að því að 

bæta íslenska stofninn né rækta annað kyn til kjötframleiðslu. Í fyrsta sinn sem gripir voru fluttir 

inn til landsins til kjötframleiðslu var árið 1933 en það voru fjórir tarfar og ein kvíga. Þá keypti 

Búnaðarsamband Suðurlands einn Angus tarf, einn Galloway tarf, einn Highland tarf, einn 

Short-Horned tarf og eina Galloway kvígu. Þeim var þó lógað ári síðar vegna hringorms en 

kvígan hafði þá borið nauti undan Galloway tarfinum. Hann var notaður í blendingsrækt en 

strangar reglur fylgdu um blendingsrækt og skylt að skrá þá gripi sérstaklega. Það var ekki fyrr 

en 1975 sem blendingsrækt hófst fyrir alvöru að nýju í þeim tilgangi að auka kjötafurðir. 

Keyptar voru 10 alíslenskar kvígur og 10 Galloway blendings kvígur og fluttar í 

einangrunarstöðina í Hrísey. Ári síðar voru flutt inn sæði úr 5 Galloway nautum og kvígurnar 

sæddar (Jónas Jónsson, 2013). 

1.1 Holdakyn á Íslandi  
Mjólkurafurðir hafa mun lengur verið nýttar af kúastofninum heldur en kjöt. Árið 1930 eru 

fyrstu skráningar um mjólk sem kom á afurðastöð en nautgripakjöt kemur ekki á afurðarstöðvar 

fyrr en 1990 og var þá 2.932 tonn (Egill Gautason o.fl., 2021). Síðan þá hafa nautgripir og 

afurðir aukist en í janúar 2023 voru fjöldi holdakúa landsins orðinn 3.352 talsins og framleitt 

nautakjöt og sala ársins voru 4.941 tonn (Bændasamtök Íslands, e.d.). 

Alls voru 9.553 ungneytum til kjötframleiðslu slátrað árið 2023. Bú með kýr til 

kjötframleiðslu voru 122 árið 2023 en bú með holdakýr af erlendum uppruna voru 92 

(Ráðgjafamiðstöð landbúnaðarins, 2023). Árið 2018 var alls 9.314 ungneytum slátrað og kúabú 

með kjötframleiðslu voru 105. Af þeim voru 67 bú með holdakýr af erlendum uppruna sem 

sýnir aukningu í holdakjötsframleiðslu á þessu tímabili (Ráðgjafamiðstöð landbúnaðarins, 

2018). Stærsti hluti nautakjötsframleiðslu Íslands er unninn úr íslenska mjólkurkyninu en auk 

þess eru Galloway, Limousine og Aberdeen Angus kyn notuð. Þessi þrjú erlendu kyn voru 

innflutt í þeim tilgangi að rækta nautakjöt til framleiðslu á meðan íslensku nautin eru alin upp 

samhliða mjólkurframleiðslu (Anna Lóa Sveinsdóttir og Linda Margrét Gunnarsdóttir, 2021). 

Í íslenska mjólkurkyninu er bæði lítill vaxtarhraði sem og vöðvasöfnun samanborið við 

holdakyn (Anna Lóa Sveinsdóttir og Linda Margrét Gunnarsdóttir, 2021). Ræktun nautgripa 

heftur verið hagað til að aðlaga gripi að loftslagi, beit og vetrarfóðrun svo öll kyn nautgripa 

hafa þróast og aðlagast aðstæðum mikið gegnum aldirnar (Farmer og Farell, 2018). 

Aberdeen Angus kynið á uppruna sinn í Skotlandi og hefur verið ræktað í mörg hundruð 

ár. Angus gripir einkennast af tunnulaga bol, eru yfirleitt svört á litinn en geta verið rauð, lágfætt 

og hafa rómuð kjötgæði. Þeir hafa ýmsa kosti og eru sérlega nægjusamir gripir, glíma nær aldrei 

við burðarerfiðleika þar sem fæðingarþungi er lítill og gripirnir kollóttir (Þóroddur Sveinsson 

og Laufey Bjarnadóttir, 2000). Auðvelt er að aðlaga gripina og geta þeir lifað í ýmiskonar 

veðrum sem hentar vel fyrir íslenskar aðstæður. Móðureðli gripanna er mikið og kálfarnir eru 

fljótir að koma sér á lappir og á spena. Kynið er víða notað í blendingsrækt þar sem þarf að 

bæta bæði kjötgæði og mjólkurlagni (Aberdeen Angus, 2022). Þeir hafa þó minni vaxtarhraða 

samanborið við Limousine (Senyüz o.fl., 2020). 

Limousine er upprunalega frá Frakklandi og í gegnum ræktunarsögu þess lifði það 

aðeins á beit og tilfallandi gróffóðri. Limousine gripir eru háfættir miðað við bæði íslenska 

mjólkurkynið og Angus, hyrndir og rauðir eða kastaníubrúnir á litinn. Þeir þroskast seint og 

hafa bæði breiðan hrygg ásamt vel holdfylltum lærum. Limousine gripir eru harðgerð dýr með 

mikil kjötgæði sem geta því hentað vel í íslenskum aðstæðum. (Þóroddur Sveinsson og Laufey 

Bjarnadóttir, 2000). Limousine kýr mjólka vel og gripirnir sýna almennt litla burðarerfiðleika 

og mikla frjósemi (Limousin, 2022). Að jafnaði er Limousine gripum slátrað fyrr samanborið 

við önnur holdakyn eins og Angus eða Hereford (Røe, 2019). 

Galloway á uppruna sinn að rekja til Skotlands. Dökkur litur einkennir gripina og 

feldurinn er bylgjóttur (Galloway, 2022). Á Íslandi er algengast að gripirnir hafi hvíta gjörð um 

búkinn en í grunninn eru þeir flestir svartir. Hárafar kynsins er tvöfalt sem gerir þeim auðvelt 

að lifa við íslenska veðráttu (Þóroddur Sveinsson og Laufey Bjarnadóttir, 2000). Grófur 

bylgjukenndur yfirfeldur sér um að hrinda burt bæði vatni og vindum. Undirfeldurinn er mjúkur 

og veitir betri einangrun fyrir gripina gegn vatni og vindum sem smýgur inn fyrir ytri feld. 

Móðureðli er sterkt meðal gripa og kálfarnir lífseigir og harðgerðir. Kynið hefur mikla 

vöðvasöfnun frá herðakambi, á baki og í lærum (Galloway, 2022). Galloway blendingar hafa 

meiri kjötgæði og um 10% meiri vaxtargetu en hreinræktaðir íslenskir gripir. Í samanburði við 

hreina íslenska gripi hafa Galloway blendingar einnig meiri holdfyllingu og framlegð á 

framleidd kíló (Rannís, 2001). 

1.2 Upphaf kynbótastarfs á Íslandi 
Ræktun nautgripa hófst ekki hérlendis fyrr en upp úr 1930 en þá var farið að halda kúm sem 

sköruðu framúr (Jónas Jónsson, 2013). Fyrstu sæðingar hérlendis hófust árið 1946 á Grísabóli 

við Eyjafjörð en þar var fyrsta nautgripa sæðingastöð landsins (Egill Gautason o.fl., 2021). Árið 

1946 voru 461 kýr sæddar með 75% árangri eftir fyrstu sæðingu. Árið 1972 var byrjað að 

djúpfrysta nautasæði og í maí sama ár voru framkvæmdar fyrstu sæðingarnar með slíku sæði. 

Sæði sem ekki eru djúpfryst hafa stuttan líftíma og því var það mikill árangur fyrir kynbætur 

að geta sent frosið sæði um land allt. Með því voru svæðin við hverja sæðingastöð ekki lengur 

takmörkuð við staðsetningu sæðingastöðva (Jónas Jónsson, 2013). 

Nautastöðin á Hesti í Borgarfirði sér um að geyma erfðaefni nautgripastofna af öllum 

kynjum sem til eru á Íslandi og dreifa þeim. Fyrsta einangrunarstöðin fyrir blendinga var í 

Þerney í Kollafirði sem hóf störf um 1930 og þar voru Galloway gripir. Næsta stöð var opnuð 

í Hrísey árið 1975 og starfaði hún til ársins 2015 en þar voru Galloway, Limousine og Angus 

gripir. Fósturvísar úr Limousine og Angus voru fluttir inn til landsins árið 1994 frá Danmörku 

en vegna skyldleika á framræktun hreinna stofna voru þeir gripir notaðir til blendingsræktunar 

(Anna Lóa Sveinsdóttir og Linda Margrét Gunnarsdóttir, 2021). Einungis er leyfilegt að flytja 

inn erfðaefni Angus nautgripa frá Noregi í dag en þar er heilsufar nautgripa gríðarlega þekkt. 

Heilsufar nautgripa í Noregi er með því besta í heimi ásamt því að þar er hvergi minni 

sýklalyfjanotkun fyrir nautgripi. Matvælastofnun Íslands og Noregs samþykkti í nóvember 

2016 heilbrigðisvottorð vegna innflutnings fósturvísa. Nautgriparæktarmiðstöð Íslands ehf 

(NautÍs) byggði þá einangrunarstöð fyrir holdanaut á Stóra-Ármóti í Flóa (Baldur Helgi 

Benjamínsson, 2017). Í fyrsta sinn í 20 ár kom nýtt erfðaefni inn í stofn holdanauta hér á landi 

þegar Angus fósturvísar voru fluttir inn árið 2017 og settir upp í íslenskar kýr á Stóra-Ármóti 

(Bændasamtök Íslands, e.d.). Þegar fósturvísum hafði verið komið í kýr á Stóra-Ármóti þurftu 

þær að gangast undir próf fyrir sjúkdómum og heilsufarskoðun. Eftir burð voru einnig tekin 

margskonar sýni úr kálfunum og þeir skoðaðir fyrir sjúkdómum. Sjúkdómastaða nautgripa á 

Íslandi er einstök og því er farið í gegnum margvíslegar sjúkdómaskoðanir og sóttvarnir til að 

varðveita hana (Baldur Helgi Benjamínsson, 2017). 

Árið 2008 tók Ráðgjafamiðstöð landbúnaðarins upp skýrsluhaldskerfið Huppu en það 

heldur utan um afurðir og skýrslur í nautgriparækt. Í kerfinu skrá nautakjötsframleiðendur 

viðeigandi upplýsingar um gripi eins og fæðingardag og foreldra. Frá sláturhúsum koma 

viðbótarupplýsingar um gripi svo sem fallþungi, slátrunardagur og EUROP flokkun sem 

bændur geta nálgast. Kerfið hefur því mikla þýðingu fyrir kynbótastarf og er mikilvægt fyrir 

nautgriparæktendur við bústjórn sem og aðrar ákvarðanatökur (Ráðgjafamiðstöð 

landbúnaðarins, e.d.).  

1.3 EUROP-kjötmat 

Í Evrópu eru margar tegundir af nautgripum í ræktun, aðstæður misjafnar og framleiðslukerfi 

misjöfn. Það getur því verið erfitt að meta lokaafurðir nautakjöts á sambærilegan hátt fyrir gripi 

af sama kyni sem ræktaðir eru við mismunandi aðstæður (Farmer og Farell, 2018). Árið 1902 

var í fyrsta sinn farið að hanna kjötmat fyrir nautakjöt. Kjötmatið var fyrst hannað í 

Bandaríkjunum en síðan þá hafa bæst við breytur og aðrar teknar út (Harris o.fl., e.d.). Matið 

var sett á til að meta kjöt á sambærilegan hátt á milli landa. Matið hefur breytur svo sem 

fallþunga, aldur, kyn, fitu, lit, gerð og hvort marblettir eða skemmdir eftir verkun séu á kjöti. 

Eftir meiri þróun á mati fóru sum þeirra að innihalda einnig hvort kjötið sé fitusprengt, litur 

þess falur og fleira. Á sjöunda- og áttunda áratugnum þróaðist mat í Bretlandi, Þýskalandi, 

Írlandi og Frakklandi undir stjórn Evrópusambandsins. Upp úr því kom EUROP-mat sem er 

enn notað í dag en það var kynnt til almennrar notkunar árið 1981 (Farmer og Farell, 2018). 

Síðan 1994 hefur EUROP-matið verið í mikilli notkun víða en það gefur kjötmatsmönnum kost 

á nákvæmri flokkun á afurðum og þá einkum með tilliti til holdfyllingar (Matvælastofnun, 

2017). Notkun kjötmatsins hefur nokkuð misst notkunargildi sitt í áranna rás þar sem ekki er 

verslað jafn mikið með heila skrokka heldur aðeins hluta af skrokknum. EUROP-mat nýtist 

kjötiðnaðinum ekki nægjanlega þar sem iðnaðurinn vill geta spáð fyrir með nákvæmni um 

hversu söluvænt kjötið er en slíkar spár eru ekki í samræmi við gæði kjötsins. Matargæði kjöts 

er varla hægt að dæma út frá útliti kjöts og því er verið að leitast eftir leiðum til að bæta úr því 

(Farmer og Farell, 2018).  

Árið 2017 var EUROP-matið tekið í notkun hérlendis. Við það voru gerðar breytingar 

á gæðamati, flokkun og merkingu á sláturafurðum sem tóku svo gildi 1. júlí sama ár. Á Íslandi 

eru allir nautgripir flokkaðir eftir EUROP-matinu óháð kyni eða aldri. Ungkálfar sem eru yngri 

en þriggja mánaða halda þó gömlu flokkuninni óbreyttri (Matvælastofnun, 2017). Áður en 

gripir eru flokkaðir eftir EUROP-mati eru þeir fyrst eru flokkaðir í svokallaða grunnflokka eftir 

aldri og kyni: 

Tafla 1. Grunnflokkar nautgripa (MAST, 2017) 

Skammstöfun Skýring Aldur gripa 

UK Ungkálfakjöt Yngri en þriggja mánaða 

AK Alikálfakjöt Þriggja mánaða að tólf mánaða 

UN Ungneytakjöt 12-30 mánaða (naut, uxar, kvígur sem ekki hafa borið) 

N Bolakjöt Naut og uxar eldri en 30 mánaða 

KU Ungkýr 31-48 mánaða kvígur sem hafa borið 

K Kýr Eldri en 48 mánaða 

 

Nautakjötsmarkaður í Evrópu stendur frammi fyrir þeirri áskorun að neytendur versla sífellt 

minna nautakjöt og því þarf að auka viðskipti við erlenda markaði (Liu o.fl., 2020). EUROP-

matið einblínir fyrst og fremst á afrakstur framleiðslunnar frekar en neyslugæðin. Farið er að 

bera á vilja til að innlima inn í EUROP-mat annan eiginleika sem er fitusprengt kjöt (e. marble). 

Hversu fitusprengt kjöt er gefur til kynna mýkt kjöts, safa og bragð. Rannsóknir benda til þess 

að veikt samband sé á milli fitusprengds kjöts og kjötmats (e. conformation score). Þar sem 

EUROP-mat gefur einkunn fyrir fitu er möguleiki á að hægt sé að sjá fyrir um hvort kjöt sé 

fitusprengt. Hærri einkunn fyrir fitu gefur hugsanlega til kynna að kjötið sé meira fitusprengt. 

Rannsóknir benda þó á að erfitt sé að spá fyrir um eiginleikann eingöngu með einkunn fyrir 

gerð og fitu. Mismunandi fitumagn gripa má rekja til marga þátta svo sem hormóna, kynja og 

fóðrunaraðferða. Það má því segja að tengslin á milli eiginleika eins og gerðar, fitu, fallþunga 

og fitusprengds kjöts séu undir áhrifum flókinnar samsetningu hvers grips (Liu o.fl., 2020). 

1.3.1 EUROP-mat útskýringar 
EUROP-matið gefur kost á að flokka gripi á nákvæman 

hátt og það er mun ítarlegra en það kjötmat sem var 

notað frá 1994 á Íslandi (Anna Lóa Sveinsdóttir og 

Linda Margrét Gunnarsdóttir, 2021). Kjötmatið 

inniheldur 15 flokka sem skiptast í holdfyllinga- og 

fituflokka. Holdfyllinga-flokkar notast við bókstafina E, 

U, R, O og P þar sem E er besta og P lakasta 

holdfyllingin. Fituflokkarnir notast við tölustafina 1, 2, 

3, 4 og 5 þar sem 1 er magurt kjöt og 5 er feitt kjöt. Við 

hvern bók- og tölustaf er hægt að bæta við + eða – fyrir 

aukið eða minna holdastig eða fitu (Matvælastofnun, 2017). Þar sem bæði gerðar- og fituflokkar 

Mynd 1. EUROP-mat (AHDB, e.d.) 

hafa hvor um sig 15 flokka gefur kjötmatið möguleika á 225 einkunnum (AHDB, e.d.). 

Meirihluti íslenska mjólkurkúakynsins flokkast í O og P í holdfyllingu en blendingar eru að fá 

betri einkunnir að jafnaði (Anna Lóa Sveinsdóttir og Linda Margrét Gunnarsdóttir, 2021). Frá 

því að kjötmatið tók gildi eru 11 holdfyllingaflokkar í notkun hérlendis þar sem E og U notast 

ekki við + og – og fituflokkarnir eru 13 þar sem 5 hefur hvorki + eða -. Skylda er að meta alla 

skrokka sem lokið hafa heilbrigðisskoðun en gripir eru þá flokkaðir eftir kyni, aldri, 

holdfyllingu og fitu. Kjötmatið er undirstaða allra viðskipta kjötsins, verðlagningar og er mikil 

upplýsingaveita fyrir búfjárræktina (Matvælastofnun, 2017). 

1.3.2 Kjötmatsmenn 

Sérhvert löggilt sláturhús skal ráða að minnsta kosti einn kjötmatsmann en fjöldi þeirra og hæfni 

þarf að vera samþykkt af Matvælastofnun (MAST). Kjötmatsmenn fá erindisbréf frá MAST þar 

sem fram kemur þeirra starfsvið, starfskyldur og siðareglur. Ásamt því þurfa þeir að ljúka 

námskeiði í kjötmati og fá tilskyld réttindi. MAST heldur grunnnámskeið árlega og getur gert 

kröfur um að kjötmatsmenn sitji upprifjunarnámskeið sem er gert eftir þörfum (Reglugerð um 

gæðamat, flokkun og merkingu sláturafurða nr 500/2017). Kjötmatsmenn bera faglega ábyrgð 

gagnvart MAST sem hefur umsjón með kjötmati sláturhúsa. MAST sér um að samræmi sé í 

kjötmati og komi upp ágreiningur úrskurðar stofnunin slíkt með yfirmati (Matvælastofnun, 

2017). 

1.3.3 Tæknilegar framvindur í kjötmati 
EUROP-matið er ekki gallalaust og er gagnrýnt fyrir að vera huglægt mat kjötmatsmanna sem 

dæma hvern skrokk. Hægt er að nota vélar sem greina skrokkana sjálfkrafa og fá með því meira 

samræmi í kjötmat ásamt auknu trausti til hagsmunaaðila sem versla kjötið (Allen og Finnerty, 

2000). Kjötmatsmenn meta fitu sjónrænt og þar af leiðandi er einungis skoðuð fita sem safnast 

saman undir húð en ekki fita á milli vöðvaþráða. Marktækur munur er á kjötmatsmönnum og 

einkunarvægi skrokka. Ræktendur kynjanna eru háðir því að gripir séu flokkaðir á sem 

nákvæmastan hátt og því er nauðsynlegt að finna nákvæmari lausn á kjötmati (Wnęk o.fl., 

2016).  

1.3.3.1 CVS og VIA 
Síðan á 7. áratugnum hefur CVS (e. computer vision systems) tækni verið í þróun til að meta 

skrokkgæði. Með CVS er hægt að fá niðurstöður skrokka á fljótlegan og hlutlausan hátt en með 

aðferðinni er skrokkurinn myndaður og kjötgæði ákvörðuð. Hægt er að nota ýmiskonar aðferðir 

við CVS eins og myndavélar, ómskoðun, CT-skönnun (e. computer tomography) og 

gleiðmyndatökur (e. wide angle-imaging cameras). CVS veitir því bæði innsýn í ytri og innri 

eiginleika kjötsins ásamt því að komast hjá huglægu mati kjötmatsmanna. Tæknin er í stöðugri 

þróun og hverju mati er hægt að beita á ákveðna eiginleika og henta því vel. Bæði stærð og 

lögun skrokka er hægt að meta með CVS tækni (Modzelewska-Kapitula og Jun, 2022). 

VIA (e. video image analysis) var innleitt í flestum sláturhúsum á Írlandi árið 2004 til 

að mæla gerð og fitu skrokka. VIA leysir af hendi kjötmatsmenn en það er tækni sem notast við 

myndbandsupptökuvélar til að mynda skrokka og þar á eftir er notaður tölvuhugbúnaður sem 

flokkar þá. Með VIA eru skrokkar hengdir upp og hlið þeirra mynduð mörgum sinnum á stuttum 

tíma. Skrokkarnir sem eru myndaðir er rennt fyrir framan þar til gerðan bakgrunn og lýstir upp 

með LED ljósi á meðan á myndatöku stendur. Margar mælingar er hægt að greina frá 

myndunum sem og lögun skrokksins og lit bæði kjöts og fitu. Hugbúnaðurinn ákvarðar síðan 

gerð og fituflokk eftir greiningu. VIA notast við EUROP-mat og flokkar því skrokka eftir því 

(Kinsella, 2022). Samanburður á mati kjötmatsmanna og þrívíddarmyndavéla á flokkun gerðar 

nautakjöts leiddi í ljós að þrívíddarmyndavélar ná að spá fyrir um gerð með miðlungs nákvæmni 

(R2 = 0,50). Þrívíddarmyndir eru ekki að nýtast nægjanlega vel til að greina fituflokka skrokka 

en auka má árangur þess með annarri tækni (Nisbet o.fl., 2024).  

1.3.3.2 Lengdarmælingar 
Norðmenn tóku upp EUROP-mat árið 1996. Í Noregi var unnið að því frá árunum 2013-2019 

að hlutgera flokkunarkerfi fyrir nautgripi þar í landi. Lengdarmælingar voru svo teknar upp þar 

árið 2019 og hafa orðið nákvæmari með tímanum og geta komið í veg fyrir mannleg mistök 

(Røe, 2019). Flokkunin er byggð á skráningum út frá gögnum sem fást um gripina í gegnum 

srkáningarkerfi svo sem kyn, tegund og aldur í dögum. Gripunum er fyrst skipt upp í flokka 

eftir aldri og kyni eins og ungnaut, kýr, kálfar o.s.frv. Skrokkarnir eru svo vigtaðir í sláturhúsinu 

og lengdarmældir. Jafnan sem notuð er til að finna gerð- og fituflokk skrokka notast við K-

stuðul, tegund, lengd, þyngd, aldur og kyn (Røe, 2019). K-stuðull segir til um vefjaþéttleika en 

hann er reiknaður sem skrokkþyngd á móti rúmmáli. K-stuðull hefur ákveðna prósentu fyrir 

vöðva, bein og fitu og með honum má því reikna með mikilli nákvæmni hlutfall kjöts á hverjum 

skrokki. Ef K-stuðull er hár gefur hann til kynna mikið kjötmagn eða mikinn vefjaþéttleika. Sé 

hann lágur getur það verið vegna þess að gripur er í heildina lítill eða stór gripur með 

hlutfallslega lítið magn af kjöti. Sérfræðingar ákvarða flokkunaraðferðir véla svo það má segja 

að í grunninn séu þær einnig huglægar. Huglægar mæliskekkjur af völdum tækisins geta því átt 

sér stað (Røe, 2019). Útkoma jöfnunnar er svo námunduð í næstu heilu tölu í EUROP-mati en 

K-stuðull og tegund grips hafa einna mest áhrif á lokaniðurstöðu (Røe, 2021). Árið 2018 notuðu 

Norðmenn lengdarmælingar á 160.000 gripi til að stilla tæknina. Með því að prófa sig áfram á 

svona stóru úrtaki hefur tekist að fínstilla lengdarmælingar og í dag flokka þær nautgripi með 

miklum og góðum árangri. Þar sem framkvæmdar hafa verið svo margar lengdarmælingar á 

norska kyninu virka mælingarnar vel þar í landi (Røe, 2019). Lengdarmælingar eru orðnar nógu 

þróaðar til að meta gerð skrokka í stað kjötmatsmanna. Lengarmælingar virka þó ekki 

nægjanlega vel til að meta fitu (Heggli o.fl., 2021). Einar Kári Magnússon (munnleg heimild, 

12. apríl 2024) yfirkjötmatsmaður hjá MAST segir að til skoðunar sé að innleiða 

lengdarmælingar á Íslandi. Til að geta notað lengdarmælingar hérlendis þarf þó að gera 

rannsóknir fyrst með mælingunum til að athuga hvort þær geti nýst hér. Þá eru lengdarmælingar 

notaðar til að meta hvort samræmi sé í þeim og niðurstöðum frá kjötmatsmönnum. 

1.4 Áhrifaþættir 
1.4.1 Fóðrunar- og aðstöðuþættir 
Nautgripir þrífast fyrst og fremst á gróffóðri sem er trénisríkt, sem örverur í vömb jórturdýra 

brjóta niður. Íslenskt gróffóður er aðallega gras en getur einnig verið grænfóður og heilsæði 

(Baldur Örn Samúelsson, 2021). Fóðrun skiptir miklu máli fyrir bæði vaxtargetu og vaxtarhraða 

gripa sem skilar sér svo í meiri eða minni hagnaði á hvern grip (Albertí o.fl., 2008). Heygæði 

ráða mestu um vöxt gripanna en vaxtargeta á milli kynja er einnig mismikil. Aðstaða gripanna 

hefur einnig áhrif á velferð og vaxtargetu gripa (Anna Lóa Sveinsdóttir og Linda Margrét 

Gunnarsdóttir, 2021). Fóðurþarfir og fóðurnýting holdablendinga og íslenskra gripa eru 

misjafnar á fyrstu vikum ævinnar. Holdablendingar, bæði Angus og íslenskir blendingar og 

Limousine og íslenskir blendingar þurfa nokkurn tíma til að ná upp vaxtarhraða miðað við 

alíslensk naut. Eftir um fjórar vikur taka blendingarnir við sér og þá fer vaxtargeta þeirra framúr 

alíslenskum nautum (Þóroddur Sveinsson og Laufey Bjarnadóttir, 2000). Þurrefnisinntaka gripa 

er mikilvægt atriði þegar kemur að vexti en það er samspil á milli samsetningu fóðurs, ferskleika 

og lystugleika sem og aðgangi að vatni. Aðgengi að fóðri er mikilvægt og mælt með því að 

nautgripir hafi frjálsan aðgang að því og þurfi ekki að slást um pláss. Til að auka fóðurnýtingu 

er óæskilegt að blanda saman gripum á mismunandi aldri og stærð þar sem minni gripir eru 

ólíklegri til að fá aðgang að fóðri (Vickers, e.d.). 

1.4.2 Erfðafræðilegir áhrifaþættir 
Erfðafræðilegir þættir endurspegla vaxtar- og kjöteiginleika nautgripategunda ásamt 

umhverfisþáttum. Kyn á borð við Poemontese og Asturiana hafa mikið meiri vöðvamassa á 

afturparti búksins miðað við aðra gripi og eru því að fá hærri stig fyrir gerð. Breytingar á 

vöðvaþroska eru mun greinanlegri en fitutengdir eiginleikar sem eru ekki eins aðgreinanlegir á 

milli kynja. Breytileiki á fitu er meiri en breytileiki vöðva innan ákveðinna kynja (Albertí o.fl., 

2008).  

Í Töflu 2 má sjá sláturgögn frá Svíþjóð af mismunandi kynjum en þau eru annað hvort 

mjólkurkyn eða holdakyn. Angus, Galloway, Hereford og Limousin er holdakyn og Jersey, 

Holstein, Rod och vit og Dexter eru mjólkurkyn. Gögnin sýna meðaltal allra gripa þessara 

stofna frá árunum 2008-2019. Eins og sést eru holdakynin að stigast hærra í gerð en ekki er 

hægt að sjá mun á fitu á milli kynja nema að Dexter kyn stigast mun lægra en hin (Växa Svergie, 

2020). 

Tafla 2. Sláturgögn frá Svíþjóð (Växa Svergie, 2020) 

Kyn Slátrunaraldur 

(mánuðir) 

Meðal 

fallþungi 

(kg) 

Gerð Fita 

Angus 18,9 352 R og R- 3 og 3- 

Belted Galloway 27,6 367 R  3 og 3- 

Hereford 18,9 344 R og R- 3 

Limousin 16,8 377 U og U- 3- og 2+ 

Svensk Jersey 21,6 259 O-  3- og 2+ 

Svensk Holstein 19,9 329 O- 3- og 2+ 

Svensk röd och vit boskap 20,5 329 O 3- 

Dexter 21,8 149 O+ 2- og 1+ 

 

Í rannsókn Albertí o.fl (2008) voru naut af 15 evrópskum kúakynjum rannsökuð og skoðað 

hvernig þau þyngjast á mismunandi aldri sem og eiginleikum þeirra. Áhersla var lögð á að 

skoða mun á milli mjólkur- og kjötafurða og farið yfir fóðurþarfir, vaxtarhraða og 

skrokkeiginleika á eldistíma gripanna. Tölfræðigreining gagna sýndi fram á að mismunandi kyn 

hafa mismikla tilhneigingu til fitu- og vöðvavaxtar. Sérhæfð holdanaut sýndu hátt vöðvahlutfall 

en minni fitusöfnun á meðan mjólkurkyn höfðu lítinn vöðvamassa en miðlungs fitusöfnun. 

Í rannsókn Óla Þórs Hilmarssonar o.fl. (2000) var greinilegt að Limousine blendingar 

skiluðu meiri afurðum samanborið við hrein íslensk naut og einnig Angus blendinga. Limousine 

blendingar höfðu að sama skapi hæsta afurðaverðið í samanburði við íslensk naut og Angus 

blendinga. Það stafar af því að Limousine höfðu hærri fallþunga, meiri afturpart og þar af 

leiðandi fengust meiri afurðir fyrir hvern grip. Angus blendings naut höfðu minni vöðva en 

Limousine blendingar og söfnuðu meiri fitu en þar af leiðandi var kjötið af þeim fitusprengdara 

(Óli Þór Hilmarsson o.fl., 2000).  

Samanborið við gripi af mjólkurkyni eru gripir af Breskum uppruna eins og Angus, 

Hereford og Shorthorn líklegri til að ná fitustigi >2+. Nautgripir af mjólkurkynum svo sem 

Holstein eða Jersey eru ólíklegri til að ná hærri einkun fyrir gerð og lögun sem og aldri (Kenny 

o.fl., 2020). Nýja Angus kynið hefur náð að auka kjötafurðir til muna hér á landi og voru 9 

þyngstu ungnautin sem slátrað var árið 2023 öll Angus og íslenskir blendingar. Léttasta nautið 

af þessum gripum var Angus, Limousine og íslenskur blendingur. Að jafnaði voru afkvæmi 

Angus nauta með meðalflokkun upp á 7,66 (R) fyrir árið 2023 en önnur ungnaut að meðaltali 

með 4,69 (2). Þau 10 ungnaut sem voru með mestan vöxt á dag (g/dag) voru öll Angus, 

Limousine og íslenskir blendingar að undanskildum tveimur gripum (Guðmundur Jóhannesson 

og Sigurður Kristjánsson, 2024). 

1.5 Markmið 
Markmið verkefnisins er að setja upp skýra mynd af EUROP-mati ungnauta á Íslandi. Í 

verkefninu eru nautgripirnir flokkaðir í 3 stofna eftir kynjum þar sem stofn 1 eru íslensk naut, 

stofn 2 eru holdablendingar (Galloway, Limousine og Angus) og stofn 3 eru blendingar af 

íslenskum nautum og holdablendingum. Í verkefninu eru aðeins ungnaut notuð, þau naut eru 

öll á aldrinum 12-31 mánaða. Í verkefninu verða stofnarnir bornir saman og athugað hvort 

marktækur munur sé á milli flokkun þeirra samkvæmt EUROP-mati. Einnig verður borið saman 

hvernig mismunandi sláturhús flokka gripina og athugað hvort marktækur munur sé á þeim. 

Aðrir áhrifaþættir verða skoðaðir og borið saman hvernig þeir hafa áhrif á flokkun gripanna.  

  



11 
 

2. Efni og aðferðir 
2.1 Gagnasöfnun 
Öll gögn við vinnu þessa verkefnis voru fengin frá skýrslukerfi Huppu. Taka þurfti til í 

gögnunum og lagfæra áður en hægt var að keyra gögnin í tölfræði greiningu. Gagnasafnið 

innihélt upplýsingar um 58.082 gripi í upphafi. Í því voru upplýsingar um skráningarnúmer 

gripa, foreldra, fæðingar- og slátrunardag, fallþunga og vöxt á dag í grömmum. Þar eru einnig 

upplýsingar um hvernig gripir flokkast eftir gerð og fitu samkvæmt EUROP-kjötmati, 

sláturhúsnúmer og af hvaða stofni gripurinn er.  

2.2 Gagnahreinsun 
Gripum í gagnasafninu er skipt upp í þrjá stofna. Stofn 1 eru alíslenskir gripir, stofn 2 eru 

holdablendingar (Angus, Limousin og Galloway) og stofn 3 eru blendingar af íslensku- og 

holdakyni. Í gagnasafninu er einnig hægt að sjá að hversu miklu leyti í prósentum gripir eru 

íslenskir, Galloway, Angus eða Limousine.  

Byrjað var á því að hreinsa út alla gripi í stofni 1 sem skráðir voru undir 80% íslenskir. 

Nokkrir gripir voru skráðir 100% íslenskir í stofni 3 sem færðir voru í stofn 1. Stofnar 0 og 4 

voru einnig í gagnasafni og var þeim stofnum eytt út. Þar sem aðeins var verið að vinna með 

ungnaut var öllum gripum yngri en 11 mánaða og eldri en 31mánaða hent út (yngri en 335 daga 

og eldri en 946 daga). Samkvæmt flokkun MAST eru ungnaut 12-30 mánaða en í gagnasafninu 

verða 31 mánaða gripir teknir með. Fæðingarmánuðurinn telur og því eru sumir gripir nærri 31 

mánaða við slátrun. Því næst voru gögnin sett í tölfræðiforritið R (R Core Team, 2022). Fundin 

voru meðaltal, staðalfrávik, efri og neðri mörk fyrir fallþunga allra gripa. Meðalþunginn var 

263 kg og staðalfrávikið 52.39 og efri mörk því 420,2 kg og neðri 105,9 kg. Efri og neðri mörk 

segja til um gripi sem falla utan við þriggja staðalfrávika frá meðaltali fallþunga og voru þeir 

gripir hreinsaðir út. Áður en gögnin voru notuð í niðurstöðum var aldri í dögum breytt í aldur í 

mánuðum til hafa bilið á milli aldurs gripa ekki jafn mikið. 

2.3 Úrvinnsla gagna 
Sérstakur samanburður á kjötmati eftir stofni (1,2,3) annars vegar og sláturhúsi (1-10) hins 

vegar var framkvæmdur með samanburði lýsandi tölfræðigilda, eins og meðaltali, staðalfráviki, 

miðgildi, hæsta gildi og lægsta gildi. Skorið var úr um hvort marktækur munur væri á milli 

stofna og sláturhúsa í kjötmati með einfaldri fervikagreiningu við öryggismörk p<0,05. 

Reiknuð var fylgni (Pearson correlation coefficient) á milli gerðar og fitu og lýst er með 

eftirfarandi jöfnu : 𝑟 = 	 !∑#$%(∑#)(∑$)
√[!∑#!%(∑#)!][!∑$!%(∑$)!]

. Pearson fylgnistuðull (r) er notaður til að 

mæla línulega fylgni á milli tveggja breyta. Stuðullinn er tala á milli -1 og 1 og segir til um 

styrk sambands breytanna. Sé stuðullinn 1 er sterk jákvæð fylgni og sé hann -1 er sterk 

neikvæð fylgni. Sé hann 0 er engin fylgni á milli breytanna. Þá voru p-gildi (p<0,05) og 95% 

öryggismörk notuð til að skera úr um marktækni fylgniprófsins.  

Aðhvarfsgreining var framkvæmd annars vegar fyrir gerð og hins vegar fyrir fitu til að 

skera úr um hvaða þættir hefðu marktæk áhrif á gerðar- og fituflokkun sláturgripa við 

öryggismörk p<0,05. Í viðauka 1 má sjá myndir af leifum aðhvarfsgreiningarinnar sem voru 

normaldreifðar. Líkaninu er lýst með eftirfarandi jöfnu : 

𝑦 = 𝛼𝑖	 + 	𝛽_𝑎𝑙𝑑𝑢𝑟	 + 	𝛽_𝑓𝑎𝑙𝑙þ𝑢𝑛𝑔𝑖	 + 	𝛽_𝑣ö𝑥𝑡𝑢𝑟	 + 	𝛾𝑗 + 	𝑒 

Þar sem y stóð fyrir gerð eða fitu sláturgrips, α stóð fyrir áhrif af stofni (i=1,2,3) á gerð eða fitu, 

𝛽_aldur  stóð fyrir áhrif aldurs (11-31 mánuðir) á gerð eða fitu, 𝛽_fallþungi  stóð fyrir áhrif fallþunga 

(105,9-420,2 kg) á gerð eða fitu, 𝛽_vöxtur  stóð fyrir áhrif vaxtarhraða (g/dag) á gerð eða fitu, 𝛾 

stóð fyrir áhrif þess sláturhús (j=1-10) sem gripnum var slátrað hjá á gerð eða fitu, og e stóð 

fyrir leifar.  

3. Niðurstöður 
Við úrvinnslu gagna voru gripir alls 45.902 og slátrað í 10 mismunandi sláturhúsum. Gripir í 

stofni 1 voru 40.020, í stofni 2 voru þeir 3.803 og í stofni 3 voru þeir 2.079 stykki. Sláturhúsið 

með fæsta gripi á tímabilinu sem gagnasafnið nær yfir var með 25 gripi en flestir voru þeir 

11.744 í sláturhúsi. Alls voru 4 sláturhús með færri en 1.000 gripi á tímabilinu. Í töflu 3 má sjá 

gögnin sem notuð voru í úrvinnslu verkefnisins. Í töflu 4 má sjá töluleg gildi fyrir eiginleika 

gerðar og fitu sem notast er við í EUROP-mati. 

Tafla 3. Meðaltal gagnasafns 

Breytur Meðaltal 

Aldur (dagar) 744,1 

Aldur (mánuðir) 24,8 

Fallþungi ( kg) 262,8 

Vöxtur (g/dag) 358,1 

Gerð 4,89 

Fita 5,29 

 

Tafla 4. Tölugildi fyrir EUROP-mats einkunnir 

Gerð E+ E E- U+ U U- R+ R R- O+ O O- P+ P P- 

Fita 5+ 5 5- 4+ 4 4- 3+ 3 3- 2+ 2 2- 1+ 1 1- 

Tölugildi 15 14 13 12 11 10 9 8 7 6 5 4 3 2 1 

 

3.1 Kjötmat eftir mismunandi stofnum 
Fjöldi gripa af hverjum stofni var misjafn, en í stofni 1 voru alls 40.020 gripir, í stofni 2 voru 

3.803 gripir og í stofni 3 voru 2.079 gripir. Ef litið er til dreifingar gerðar sést að meðaltal stofna 

1 (4,3) og 3 (6,3) eru hærri en miðgildi (4 og 6) og niðurstöður því hægriskekktar. Meðaltal 

gerðar hjá stofni 2 (7,6) er hins vegar lægri en miðgildi (8) og niðurstöður gerðar 

vinstriskekktar. Sömu niðurstöður fást ef horft er á fitu. Ef horft er á staðalfrávikin eru þau 

flestum tilfellum mun hærri fyrir stofn 3 en hjá stofnum 1 og 2. Það gefur til kynna að meiri 

breytileiki sé á milli gripa sem eru íslenskir holdablendingar miðað við stofna sem eru 

alíslenskir eða holdablendingar af eingöngu holdakynjum.  

Tafla 5. Lýsandi tölfræði fyrir stofn 1. Gerð: 2 = P, 5 = O, 8 = R. Fita: 2 = 1, 5 = 2, 8 = 3 

Áhrifavaldar Meðaltal Staðalfrávik Hæsta gildi Lægsta gildi Miðgildi 
Aldur (dagar) 747,3 99,6 946 365 747 
Aldur (mán) 24,9 3,3 32 12 25 
Fallþungi 258 47,7 420,1 105,9 260,9 
Vöxtur g/dag 349,9 69,9 767,1 115,2 351,4 
Gerð 4,3 1,4 11 1 4 
Fita 5,2 1,1 12 1 5 

 

Tafla 6. Lýsandi tölfræði fyrir stofn 2. Gerð: 2 = P, 5 = O, 8 = R. Fita: 2 = 1, 5 = 2, 8 = 3 

Áhrifavaldar Meðaltal Staðalfrávik Hæsta gildi Lægsta gildi Miðgildi 
Aldur (dagar) 727,7 95,8 946 403 734 
Aldur (mán) 24,3 3,2 32 13 24 
Fallþungi 301 48,9 419,6 107,3 304,0 
Vöxtur g/dag 421,6 93,2 841,4 142,6 417,0 
Gerð 7,6 1,7 11 1 8 
Fita 5,9 1,1 14 2 6 

 

Tafla 7. Lýsandi tölfræði fyrir stofn 3. Gerð: 2 = P, 5 = O, 8 = R. Fita: 2 = 1, 5 = 2, 8 = 3 

Áhrifavaldar Meðaltal Staðalfrávik Hæsta gildi Lægsta gildi Miðgildi 
Aldur (dagar) 713,9 113,4 946 375 719 
Aldur (mán) 23,8 3,8 32 12 24 
Fallþungi 279 63,3 420,0 109,5 282,4 
Vöxtur g/dag 398,1 99,6 768,9 140,8 398,1 
Gerð 6,3 2,2 12 1 6 
Fita 5,7 1,4 15 1 6 

 

Fervikagreining leiddi í ljós að marktækur munur er á gerð og fitu í öllum stofnum þar sem 

p<0,05. Á myndum 2 og 3 má sjá hvernig stofnar eru að flokkast mismunandi í gerð og fitu. 

Eins og sést á mynd 2 er stofn 2 að flokkast hærra í gerð en hinir tveir. Einnig sést að stofn 2 er 

með hærra miðgildi miðað við hina stofnana og þeir gripir sem fara í lægri gerð eru taldir sem 

útlagar. Einnig má sjá á stofni 1 að þar er miðgildið lægst og þeir gripir sem fara hærra í gerð 

eru taldir útlagar. Hins vegar er stofn 3 með fleiri gripi sem fá hærri einkunn en miðgildi er og 

þar eru engir útlagar svo dreifni gerðar er mest í stofni 3. Þegar horft er á mynd 3 má sjá að 

dreifing fitu er mun nær í hverjum stofni en fyrir gerð. Þar eru miðgildin öll svipuð en þau eru 

lægst fyrir stofn 1. Útlagar eru í öllum stofnum og teygja sig mest í stofni 3. 

3.2 EUROP-mat á milli sláturhúsa 

Tölfræðilegur samanburður fyrir gerð og fitu með tilliti til sláturhúsa var einnig framkvæmdur, 

sem töflur 8 og 9 sýna niðurstöður. Eins og fram hefur komið var fjöldi mælinga mis mikill á 

milli húsa og voru mælingar á bilinu 25 til 11.744. Meðaltal fyrir bæði gerð og fitu falla 

sitthvoru megin við miðgildi. Lægsta meðaltal fyrir gerð er 2,4 og hæsta 5,9. Lægsta meðaltal 

fyrir fitu er 4,3 og hæsta 5,8. Einnig var framkvæmdur eftirásamanburður fyrir sláturhúsin til 

að sjá marktækan mun á milli þeirra. Hann er tilgreindur í meðaltölum tafla 8 og 9. Þau sláturhús 

sem bera sama bókstafinn hafa ekki marktækan mun á flokkun á milli þeirra.  

Mynd 2. Samanburður á gerð eftir stofnum. Gerð: 2 = P, 5 = O, 8 = R. 

Mynd 3. Samanburður á fitu eftir stofnum. Fita: 2 = 1, 5 = 2, 8 = 3 

Tafla 8. Samanburður á gerð á milli sláturhúsa. Gerð: 2 = P, 5 = O, 8 = R 

Sláturhús 

(1-10) 

Fjöldi 

mælinga 

Meðaltal Staðalfrávik Hæsta 

gildi 

Lægsta 

gildi 

Miðgildi 

1 96 2,4a 1,1 8 2 2 

2 4.863 5,9b 1,7 11 1 6 

3 3.391 4,1c 1,6 12 1 4 

4 11.362 4,3d 1,5 11 1 4 

5 25 4,5cde 0,8 6 2 5 

6 9.906 5,2ef 1,8 11 1 5 

7 138 3,7c 1,5 7 1 3 

8 44 4,6cdfg 1,5 7 2 4 

9 11.744 4,2d 1,7 11 1 4 

10 4.333 5,1eg 1,9 11 1 5 

 

Tafla 9. Samanburður á fitu á milli sláturhúsa. Fita: 2 = 1, 5 = 2, 8 = 3 

Sláturhús 

(1-10) 

Fjöldi 

mælinga 

Meðaltal Staðalfrávik Hæsta 

gildi 

Lægsta 

gildi 

Miðgildi 

1 96 4,8ad 1,7 8 2 5 

2 4.863 5,1b 0,8 8 1 5 

3 3.391 5,2c 1,5 15 1 5 

4 11.362 4,8d 1,0 11 1 5 

5 25 5,5abcfh 1,4 8 3 5 

6 9.906 5,3c 1,0 11 2 5 

7 138 4,3e 1,4 9 2 5 

8 44 5,0abcd 1,3 8 2 5 

9 11.744 5,8f 1,3 12 1 6 

10 4.333 5,6h 0,9 11 1 6 

Með því að framkvæma fervikagreiningu fyrir sláturhús á gerð og fitu sést á p-gildum að 

marktækur munur er á flokkun sláturhúsanna. Staðalfrávik gerðar dreifast á bilinu 0,8 til 1,9 en 

fyrir fitu frá 0,8 til 1,7. Aðeins sláturhús 3 notar allan skalann fyrir bæði gerð og fitu eða frá 1 

upp í 12 fyrir gerð og frá 1 upp í 15 fyrir fitu. Myndir 4 og 5 sýna dreifingu gerðar og fitu eftir 

sláturhúsum. Í sláturhúsi 1 sést að einungis er miðgildi og 3 útlagar svo dreifni innan þess er 

ekki mikil en gera má ráð fyrir að það sé vegna fárra gripa sem er slátrað.  

  

Mynd 4. Samanburður á gerð eftir sláturhúsum. Gerð: 2 = P, 5 = O, 8 = R 

Mynd 5. Samanburður á fitu eftir sláturhúsum. Fita: 2 = 1, 5 = 2, 8 = 3 

3.3 Áhrif fallþunga á kjötmat 
Eins og sjá má á mynd 6 er dreifing fallþunga allra gripa normaldreifð. Hins vegar þurfa gripir 

að ná mismiklum fallþunga til að ná ákveðinni einkunn fyrir gerð eins og mynd 7 sýnir. 

Þar sést að alíslenskir gripir þurfa að hafa að jafnaði hærri fallþunga til að ná sambærilegri 

einkunn fyrir gerð eins og holdablendingar. 

Framkvæmd voru fylgnipróf á milli gerðar annars vegar og fitu hins vegar með tilliti til 

fallþunga. Þá sést að marktækur munur er á báðum breytum þar sem p>0,05 í báðum tilfellum 

eins og tafla 10 gefur til kynna.  

 

 

Mynd 6. Dreifing fallþunga gripa 

Mynd 7. Samanburður á gerð og fallþunga eftir stofnum. Gerð: 2 = P, 5 = O, 
8 = R 

Tafla 10. Fylgnipróf fallþunga fyrir gerð og fitu 

Breytur P-gildi Fylgnistuðull (r) Efri mörk Neðri mörk 

Gerð <2,2e-16 0,68 0,69 0,68 

Fita <2,2e-16 0,41 0,42 0,40 

Einnig sést að fallþungi hefur mun meiri áhrif á gerð. Fylgni á milli fallþunga og gerðar er 0,68 

á meðan hann er 0,41 fyrir fallþunga og fitu. Sem sýnir að meiri jákvæð fylgni er á milli 

fallþunga og gerðar en fitu.   

Myndir 8 og 9 sýna meðal fallþunga fyrir hverja einkunn gerðar og fitu. Eins og sést á mynd 8 

er mun línulegri fylgni á milli meðal fallþunga og gerðar samanborði við fitu á mynd 9.  

 

 

Mynd 9. Meðal fallþungi fyrir gerð. Gerð: 2 = P, 5 = O, 8 = R, 11 = U, 

Mynd 8. Meðal fallþungi fyrir fitu. Fita: 2 = 1, 5 = 2, 8 = 3, 11 = 4, 14 = 5 

3.4 Áhrif vaxtarhraða á kjötmat 
Tafla 11. Fylgnipróf vaxtarhraða fyrir gerð og fitu 

Í fylgniprófi fyrir vaxtarhraða fyrir gerð og fitu í sitthvoru lagi sést einnig að p>0,05 eins og 

tafla 11 sýnir og því marktækur munur á milli breytanna eftir vaxtarhraða gripa. Eins og 

fylgnistuðull gefur til kynna er jákvæð fylgni á milli vaxtarhraða og bæði gerðar og fitu en 

fylgnin er meiri fyrir gerð. 

 

Eins og tafla 11 sýnir hefur vaxtarhraði markvisst meiri áhrif á mat kjöts en fitu. 

Breytur P-gildi Fylgnistuðull (r) Efri mörk Neðri mörk 

Gerð <2,2e-16 0,58 0,59 0,58 

Fita <2,2e-16 0,37 0,38 0,36 

Mynd 10. Meðal vaxtarhraði fyrir gerð. Gerð: 2 = P, 5 = O, 8 = R, 11 = U 

Mynd 11. Meðal vaxtarhraði fyrir fitu. Fita: 2 = 1, 5 = 2, 8 = 3, 11 = 4 

Eins og sést á mynd 10 er línuleg fylgni á milli meðal fallþunga og gerðar sem sýnir að með 

auknum vexti eykst að jafnaði einkunn fyrir gerð. Þegar mynd 11 er skoðuð sést að meiri kúrfa 

er á meðal vaxtarhraða fyrir fitu og ekki línuleg fylgni. Það sést því á þessum myndum að vöxtur 

hefur markvisst meiri áhrif á meðalgerð en meðalfitu eins og fram kemur í töflu 13. 

3.5 Áhrif aldurs á kjötmat 
Í fylgniprófi fyrir aldur vegna bæði gerðar og fitu sést að marktækur munur er á gerð (p<0,05) 

eftir aldri en ekki fitu (p>0,05) miðað við p-gildi eins og tafla 12 sýnir. Sjá má að fylgnistuðular 

eru litlir og því hefur aldur væg áhrif á gerð og fitu.  

Tafla 12. Fylgnipróf aldurs fyrir gerð og fitu 

Breytur P-gildi Fylgnistuðull (r) Efri mörk Neðri mörk 

Gerð <2,2e-16 0,05 0,06 0,04 

Fita -0,58 0,003 0,01 -0,01 

Myndir 12 og 13 sýna enga línulega fylgni á hvorki fyrir gerð eða fitu eftir meðal aldri. Meðal 

aldur fyrir báðar breytur er nokkuð breytilegur, þó óreglulegri fyrir fitu eins og búast má við 

miðað við fylgnipróf. 

 

 

 

 

 

 

Mynd 12. Meðal aldur fyrir gerð. Gerð: 2 = P, 5 = O, 8 = R, 11 = U 

Mynd 13. Meðal aldur fyrir fitu. Fita: 2 = 1, 5 = 2, 8 = 3, 11 = 4, 14 = 5 

3.6 Samspil gerðar og fitu 
Verkefnið snérist fyrst og fremst um að skoða gerð og fitu í sitthvoru lagi og áhrifaþætti á 

breyturnar. Framkvæmt var fylgnipróf fyrir gerð og fitu til að athuga hvort fylgni sé á milli 

þeirra. Eins og tafla 13 sýnir þá er marktæk jákvæð fylgni á milli breytanna þar sem 

fylgnistuðullinn r er 0,38. Marktækur munur er á gerð og fitu þar sem p<0,05. Þrátt fyrir að það 

sé jákvæð fylgni til staðar er hún ekki mikil en gerð skýrir fyrir um 38% fitu og öfugt. 

Tafla 13. Fylgnipróf fyrir gerð og fitu 

P-gildi Fylgnistuðull (r) Neðri öryggismörk Efri öryggismörk 
 

<2,2e-16 0,38 0,3708 0,3865 
 

3.6.1 Áhrifaþættir á samspil gerðar og fitu 
Framkvæmdar voru fjölþátta aðhvarfsgreiningar fyrir gerð og fitu í sitthvoru lagi. Það var gert 

til að reyna að útskýra að hve stórum hluta breyturnar sláturhús, fallþungi, aldur, vöxtur og 

stofn útskýra breytileika í gerð og fitu. Niðurstöður aðhvarfsgreiningar fyrir gerð má sjá í töflu 

14, en skýrihlutfallið (R2) fyrir líkanið segir okkur að breyturnar lýsa gerð að 61,58% leyti. Eins 

og sést eru öll p-gildi lægri en 0,05 og því hafa breyturnar marktæk áhrif á gerð. Eins og sjá má 

hafa stofnar hámarktæk áhrif á gerð þar sem gripir í stofni 2 eru að fá 2,35 hærra í gerð en gripir 

í stofni 1. Að sama skapi eru gripir í stofni 3 að fá 1,48 hærra í gerð en gripir í stofni 1. Einnig 

sést í töflunni að þó marktæk áhrif séu af fallþunga, aldri og vexti eru áhrifin lítil. 

Tafla 14. Fjölþátta aðhvarfsgreining fyrir gerð 

Áhrifaþættir Metill (estimate) Staðalfrávik metils P-gildi T-gildi 

Intercept -6,42e-01 1,75e-01 <0,01 -3,67 

Sláturhús -4,32e-07 3,66e-08 <2e-16 -11,80 

Fallþungi 1,82e-02 6,01e-04 <2e-16 30,25 

Aldur 4,07e-04 2,16e-04 <0,01 1,89 

Vöxtur 1,92e-03 4,40e-04 1,36e-05 4,35 

Stofn 2 2,35e+0 1,94e-02 <2e-16 121,16 

Stofn 3 1,48e+0 2,50e-02 <2e-16 59,46 

Niðurstöður aðhvarfsgreiningar fyrir fitu má sjá í töflu 15, en skýrihlutfallið (R2) fyrir líkanið 

segir okkur að breyturnar lýsa fitu að 26,38% leyti. Eins og sést í töflunni eru öll p-gildi lægri 

0,05 og því hafa allar breytur marktæk áhrif á fitu. Ef töflurnar eru bornar saman sést að 

breyturnar hafa mun minni áhrif á fitu en gerð sem og skýrihlutfallið er mun lægra. 

Tafla 15. Fjölþátta aðhvarfsgreining fyrir fitu 

Áhrifaþættir Metill (estimate) Staðalfrávik metils P-gildi T-gildi 

Intercept -2,10e+0 1,59e-01 <2e-16 -13,20 

Sláturhús 2,41e-06 3,32e-08 <2e-16 72,56 

Fallþungi 4,72e-03 5,46e-04 <2e-16 8,66 

Aldur 1,14e-03 1,96e-04 6,09e-09 5,82 

Vöxtur 3,82e-03 4,0e-04 <2e-16 9,60 

Stofn 2 1,72e-01 1,76e-02 <2e-16 9,76 

Stofn 3 1,06e-01 2,27e-02 2,91e-06 4,68 

 

  



25 
 

4. Umræður 
Í þessari ritgerð eru tekin saman öll gögn sem til eru um EUROP-mats flokkun ungnauta á 

Íslandi sem til eru frá árinu 2018 og fram í nóvember 2023. Eins og fram hefur komið hafa 

miklar framfarir orðið í kynbótarækt nautgripa á Íslandi á undanförnum árum, ekki síður á kjöti 

en mjólk (Jónas Jónsson, 2013). Fjöldi sæðinga hefur aukist töluvert á síðastliðnum 5 árum. 

Árið 2018 voru framkvæmdar 178 sæðingar á kúm til nautakjötsframleiðslu og þar af voru 

holdakýr 36 talsins (Ráðgjafamiðstöð landbúnaðarins, 2018). Árið 2023 voru sæddar kýr til 

nautakjötframleiðslu 450 og þar af voru holdakýr 321 (Ráðgjafamiðstöð landbúnaðarins, 2023). 

Gera má ráð fyrir miðað við mynd 7 að hægt sé að ná betri árangri í gerð með minni fallþunga 

með holda-blendingsrækt. Þetta er í takt við niðurstöður fyrri rannsóknir Albertí o.fl., (2008) 

sem þar sem sýnt var fram á breytileika fallþunga á milli stofna. Með blendingsrækt hefur 

árangur náðst í gerð gripa hérlendis eins og sést á mynd 2. Með því að bera saman niðurstöður 

þessarar rannsóknar og gagna frá Växa Svergie frá 2020 og setja saman í töflu 16 má sjá 

meðaltal ýmissa kynja. Þannig er hægt að bera saman íslensku stofnana þrjá miðað við aðra 

stofna. Íslenska mjólkurkynið er sambærilegt öðrum mjólkurkynjum með tilliti til gerðar og 

fitu. Stofn 2 er sambærilegur öðrum holdakynjum miðað við gerð og fitu. Fallþunginn er þó 

heldur lágur miðað við önnur holdakyn eins og tafla 16 gefur til kynna. Sjá má að stofn 3 er á 

milli mjólkur- og holdakynja.  

Tafla 16. Samanburður meðaltal ólíkra stofna. Samsett tafla. (Växa Svergie, 2020) 

Kyn Gerð Fita Aldur (mán) Meðal 

fallþungi 

Útskýring 

Angus R/R+ 3/3+ 18,9 352 Holdakyn 

Belted Galloway R 3/3- 27,6 367 Holdakyn 

Limousine U/U- 3-/2+ 16,8 377 Holdakyn 

Jersey O- 3-/2+ 21,6 259 Mjólkurkyn 

Stofn 1 O- 2 24,9 258 Mjólkurkyn 

Stofn 2 R/R- 2+ 24,3 301 Holdakyn 

Stofn 3 O+ 2/2+ 23,9 279 Mjólkur/holdakyn 

Eins og niðurstöður gefa til kynna hafa áhrifaþættirnir fallþungi og vaxtarhraði markvisst meiri 

áhrif á gerð en fitu. Línuleg fylgni er á milli áhrifaþáttanna beggja og gerðar og greinileg jákvæð 

fylgni. Jákvæð fylgni er á milli fallþunga og fitu en ekki eins greinileg og á milli gerðar og 

fallþunga. Fylgnistuðull fyrir fallþunga og gerð er 0,28 hærri en fyrir fitu og fallþunga. Fylgni 

fitu og vaxtarhraða er ekki jafn línuleg vegna kúrfu á miðju grafi og fylgnistuðull einungis 0,37 

á meðan hann er 0,58 fyrir gerð. Aldur virðist einungis hafa marktæk áhrif á gerð en ekki fitu. 

Fylgnistuðull fyrir gerð er hins vegar einungis 0,05 sem er örlítil jákvæð fylgni sem er þó ansi 

nálægt 0. Gera má því ráð fyrir að þar sem aldur hefur ekki marktæk áhrif á fitu og verulega 

væg áhrif á gerð að hann hafi í raun heldur lítil áhrif, sérstaklega ef litið er á aðra áhrifaþætti. 

 Með fjölþættum aðhvarfsgreiningum sést að allir áhrifaþættir hafa marktæk áhrif á bæði 

gerð og fitu en mismikil. Mikill munur er á skýrihlutföllum en fyrir gerð er það tæp 62% og 

fyrir fitu rúm 26%. Skýrihlutfallið segir til um að hversu miklu leyti áhrifaþættir skýra 

breyturnar og það eru því mun fleiri áhrifaþættir sem hafa áhrif á fitu en gerð sem ekki er tekið 

tillit til í þessu verkefni. 

4.1 Skekkjuvaldar 
Mikill breytileiki er á fjölda gripa í hverjum stofni. Stofn 2 samanstendur einungis af 

holdablendingum en engum íslenskum gripum. Hægt er að færa rök fyrir því að það sé hluti af 

íslenska mjólkurkyninu í öllum gripum og því ekki hægt að notast við stofn 2. Það er hins vegar 

orðið það lítið af íslensku geni í þeim gripum að þeir flokkast í kerfi Huppu sem sér stofn. Í 

stofni 3 geta verið gripir sem eru að stórum hluta til og niður í allt að 1% íslenskir. Það er því 

hægt að ræða hvort gripir sem eru undir 10% íslenskir ættu jafnvel að flokkast í stofn 2 þar sem 

óvíst er hversu mikil áhrif íslensku genin hafa á eiginleika eins gerð eða fitu. Hins vegar má sjá 

marktækan mun á milli stofna 2 og 3 og því er um að ræða sitt hvorn stofninn. Kerfi Huppu 

byggir á ættartölum og flokkar því gripina eftir henni í stofna. Þar sem holdakyn hefur verið 

ræktað með íslensku mjólkurkyni frá upphafi er íslenska kynið í grunninn undirliggjandi í öllum 

gripum. Spurningin er hins vegar hversu mikil áhrif kynið hafi á einstaka gripi. 

 Hér að ofan var talað um að hlutir sem stuðla að velferð og vellíðan gripa geti aukið 

vaxtargetu. Ef gripir hafa ekki nægt fóður eða komast ekki að því og eru svangir getur það 

dregið úr vaxtargetu (Albertí, o.fl., 2008). Vaxtarhraði hefur marktæk áhrif á bæði gerð og fitu 

samkvæmt niðurstöðum og því mikilvægt að stuðla að velferð og vellíðan gripa hvort sem það 

er til að bæta gerð eða fitu sem og almennt við dýrahald. Þar má nefna til að mynda frjálsan 

aðgang að fóðri, nægt og gott drykkjarvatn sem og aðföng sem bæta vellíðan gripa. Með því að 

bæta inn búsnúmeri í gagnasafnið er möguleiki á að hægt sé að sjá breytingu á flokkun gripa á 

milli búa. Með búsnúmeri er möguleiki á að fá betri skýringu á fitu og gerð og hægt að skoða 

hvernig fóður hefur áhrif á báðar breytur. Það gæti gefið sömu niðrustöður og Albertí o.fl. 

(2008) sem undirstrikuðu að mataræði gripa hafi áhrif á eiginleika skrokka og þá sérstaklega 

fitu. Gripir í gagnasafninu eru að vaxa frá undir 200 grömm á dag og yfir 800 grömm á dag. 

Mikill breytileiki er því á vaxtarhraða gripa og möguleiki að hægt sé að útskýra hann með 

búsnúmerum.  

4.2 Sláturhús 
Fram kom í fjölþættri fervikagreiningu sem og eftirásamanburði að marktækur munur er 

á flokkun gripa fyrir gerð og fitu eftir sláturhúsum. Munur á sláturhúsum er meiri fyrir gerð en 

fitu. Dreifni innan sláturhúsa er mismikil og meðaltal gerðar dreifast frá 2,4 í 5,9. Á milli 

nokkurra sláturhúsa er marktækur munur á flokkun beggja breyta. Meira er um að marktækur 

munur sé á milli sláturhúsa fyrir gerð en fitu. Dreifing á fitu innan sláturhúsa er einnig nokkur 

og meðaltalið dreifist frá 4,3 í 5,8. Dreifni meðal fitu er því mun minni en fyrir meðal gerð. 

Dreifnin sést einnig vel á myndum 2 og 3 þar sem dreifni gerðar er meiri en fitu og miðgildi 

fitu nokkuð jöfn miðað við miðgildi gerða.  

Töflur 8 og 9 gefa til kynna að álíka algengt er að marktækur munur sé á flokkun á bæði 

gerð og fitu. Hins vegar má benda á að sláturhús 1 og 2 hafa marktækan mun samanborið við 

öll hin sláturhúsin fyrir gerð. Aðeins sláturhús 7 hefur marktækan mun samanborið við öll önnur 

sláturhús fyrir fitu. Sláturhús 9 og 10 hafa einungis ekki marktækan mun við sláturhús 4. Þar 

sem sláturhúsunum er dreift um allt land er ekki hægt að sjá að um landfræðilegan mun á milli 

þeirra sé að ræða og því ekki hægt að gera ráð fyrir að munur sé á milli gripa eftir landshlutum. 

Misjafnt er á milli sláturhúsa hvers konar gripi þau fá til sín. Þar sem mikill meirihluta gripa 

eru alíslensk naut eru sláturhúsin með allt frá 79-99% stofn 1 í slátrun. Dreifing fyrir stofn 2 á 

milli sláturhúsa er á bilinu 0-16% og fyrir stofn 3 á bilinu 1-11%. Sláturhús 5 og 8 eru oftast 

ekki með marktækan mun við önnur sláturhús. Gripa tölur fyrir sláturhús 5 eru 0% í stofni 2 og 

0,8% í stofni 3. Fyrir sláturhús 8 skiptast gripir þannig að 0% eru í stofni 2 og 0,2% í stofni 3. 

Það má því segja að fjöldi gripa í hverjum stofni sem er slátrað á sláturhúsum geti haft áhrif á 

niðurstöður kjötmats. Það eru hins vegar mun meira af gripum í stoni 1 slátrað í öllum 

sláturhúsum og því þörf á frekari rannsóknum fyrir betri niðurstöður. Þau sláturhús sem hafa 

marktækan mun við öll önnur sláturhús eru með gripi frá 96 til 4.863 og því ekki hægt að segja 

að fjöldi gripa hafi áhrif. Það má því heldur gera ráð fyrir að huglægt mat hafi áhrif á flokkun 

gripa bæði eftir gerð og fitu.  

4.3 VIA og lengdarmælingar 
Líklegt er að með innleiðingu lengdarmælinga eða VIA hér á landi sé hægt að komast hjá 

huglægu mati kjötmatsmanna. Gera má ráð fyrir að þannig væri hægt að koma á enn meira 

samræmi í flokkun gripa fyrir bæði gerð og fitu. Til að hægt sé að innleiða lengdarmælingar 

hérlendis þarf að nota lengdarmælingar samhliða kjötmatsmanni í ákveðinn tíma til að fá 

samræmi í mælingarnar samkvæmt Einari Kára Magnússyni (munnleg heimild, 12. apríl 2024). 

Ef litið er til Noregs virka mælingarnar vel þar sem þær hafa verið prófaðar á nautgripum lengi 

og búið að aðlaga tæknina að gripunum (Røe, 2019). 

Hægt er að bæta gæði VIA með því að nota þrívíddartækni og bæta við myndavélum til að 

greina hvern skrokk betur. Þá er hægt að meta samsetningu skrokks á nákvæman hátt og 

möguleiki er á að draga úr huglægu mati kjötmatsmanna og fá meira samræmi á milli sláturhúsa 

(Craigie o.fl., 2012). Hversu mörg sláturhús innleiða lengdarmælingar eða VIA kerfi og hvernig 

sláturhús innleiða þau verður áhugavert að skoða eftir nokkur ár. Líkt og Craigie o.fl. (2012) 

greindu frá geta VIA verið kostnaðarsöm tæki sem taka einnig pláss og því óljóst hversu mörg 

sláturhús munu innleiða búnaðinn. Sláturhús sem fá færri gripi að jafnaði geta lent í 

fjárhagslegum vandræðum með innleiðinguna. Einnig eru minni sláturhús sem gætu lent í 

vandræðum með að koma búnaðinum fyrir vegna plássleysis. 

 Möguleiki er því á að sláturhús sem standa að jafnaði fjárhagslega betur og hafa meira 

pláss muni frekar innleiða VIA tækni heldur en minni sláturhús. Þá verður einnig áhugavert að 

sjá hvort framleiðendur gripa fari að senda sína gripi frekar á sláturhús sem notast við slíka 

tækni til að forðast möguleg mannleg mistök við flokkun gripa. VIA er þó ennþá í þróun og 

stöðugt er verið er að bæta kerfið. Markmiðið er að draga úr hlutlægu mati kjötmatsmanna og 

fá hlutlaust mat á skrokka. Þörf er á fleiri rannsóknum til að bæta spár skrokkgæða með 

tækninni, einfalda ferlið og auka sjálfvirkni við kjötmat (Modzelewska-Kapitula og Jun, 2022). 

5. Lokaorð 
Með tilkomu holdablendinga hérlendis hefur verið hægt að bæta gerð einstakra gripa mikið. 

Áhrifaþættirnir stofn, fallþungi og vaxtarhraði hafa markvisst meiri áhrif á gerð en fitu. Aldur 

hefur væg marktæk áhrif á gerð en ekki fitu og fylgni er á milli gerðar og fitu. Draga má 

ályktanir af því að huglægt mat kjötmatsmanna hafi áhrif á flokkun, þá sérstaklega á gerð. 

Tækni til að meta kjöt fleygir fram og innleiðing á lengdarmælingum hérlendis gætu hugsanlega 

komið í veg fyrir huglægar skekkjur kjötmatsmanna. Þá væri einnig hægt að komast hjá 

mismunandi flokkun sambærilegra gripa eftir sláturhúsum. Að bæta viðbótarupplýsingum í 

gagnasafnið gæfi möguleika á betri niðrustöðum fyrir flokkun, sérstaklega fyrir flokkun á fitu. 

Með búsnúmeri gætu niðurstöður á borð við fóðrun og vellíðan komið í ljós sem hugsanlega 

hafa marktæk áhrif á gerð eða fitu. Það er þó þörf á frekari rannsóknum til að staðfesta það með 

vissu.  

